
Ɨnjobelo jaa Kɨnyakyʉsa



Fyo fiki ɨfi...

Ʉgwandʉmi: Kɨpeligwa kya Kyala ɨkɨ 
kikʉtʉmigwa ʉkʉtwala ɨndʉmi kʉ bandʉ.

Ɨsajo: Tʉndʉ toosa ʉtʉnunu ʉtʉ Kyala 
ikʉlonda ʉkʉbapa abandʉ aba bikʉbomba 
ɨsi ikʉlonda.

ƗBibilia: Mu Bibilia kʉbala muno Kyala 
ikʉbakeetela abandʉ na muno 
ikʉbabombela.

ƗFindʉ ɨFiikemo: Abafundigwa baa Jesu 
bikʉkʉmbʉka ʉbʉfwe bwake nʉ kʉsyʉka, kʉ 
njɨla jaa kʉlya ɨkɨsyesye nʉ kʉnwa ɨfinga.

Ɨkɨkohekano: Kandʉ aka baabombiile 
ʉkʉmpa ɨngʉbɨlo nʉ kʉnngoga Jesu. 
Kɨmanyilo kya biitɨki boosa abaa Jesu.

Ʉntʉmigwa: Jo mfundigwa gwa Jesu.

ƗPasa: Kyaka kya kʉsekela ʉkʉsyʉka kwa 
Jesu. Kʉ bwandɨlo kyalɨ kyaka kya kʉsekela 
ʉkʉpokigwa kwa Banyaisilaɨli ʉkʉfuma kʉ 
Misili.

Ʉbʉʉmi bwa bwila na bwila: Bʉʉmi bwa 
kʉja pamopeene na Jesu bo muno aabaatiike 
Kyala. Bukʉtola ʉbʉfwe, kangɨ bʉtikʉmalɨka 
sikʉ.

Ʉlwitɨko: Ko kʉmmwitɨka Kyala kʉlɨ ɨsi 
afingile ʉkʉsibomba.

Ʉlʉhobokelo: Kyala ikʉhobokela, na paapo 
akajako ʉmundʉ ʉjʉ abagiisye 
ʉkʉhobokeligwa. Kyala ikʉhobokela lɨnga 
ʉsʉʉmile ʉlʉhobokelo, kangɨ kʉlonda 
ʉkwandʉka. Ʉlʉhobokelo lukʉkabigwa 
paapo Jesu aapɨmbile ʉlʉfundo lwɨtʉ, ʉlʉ 
twabagiisye ʉkʉfundigwa.

ɄBʉnyafyale bwa Kyala: ɄBʉnyafyale bwa 
Kyala bʉlipo apa abandʉ bikʉntiila.

Mbepo Mwikemo: Mbepo gwa Kyala ʉjʉ 
ikʉlonda ʉkʉtʉʉgala mmbandʉ aba 
bikʉnkonga Jesu.

Jesu: Ngamu jaa Mwana gwa Kyala, kokʉtɨ, 
‘Kyala ikʉpoka.’ 

Meesija: ‘Malafyale ʉmpakigwa amafuta.’ 
Meesija isyʉ lya Kɨhibʉli. Mu njobelo jaa 
Kɨgiliki bikʉtɨ Kɨlɨsiti.

Ʉkwipuuta: Ko kʉjoba na Kyala, kɨmyemye 
pamo kʉlaata nʉ kʉmpɨlɨkɨsya ʉmwene.

Ʉkʉsyʉka: Jesu aasyʉkile ʉkʉfuma mbʉfwe. 
Ɨliisikʉ lɨmo abandʉ boosa bikwisa 
kʉsyʉsigwa ʉkʉfuma mbʉfwe. Po Kyala 
ikwisa kʉnndonga kʉkʉtɨ mundʉ.   

Ʉkwisa kangɨ: Fyosa fikwisa kʉja fipya, Jesu 
bo ikwisa pakiisʉ. Kʉmwanya na pakiisʉ 
fikwisa kwandʉligwa na Kyala.

Seetano: Jo ndʉgʉ gwa Kyala na bandʉ, 
atikʉboneka na maaso.

Ʉbʉtʉlanongwa: Syo mbombo ɨmbiibi ɨsi 
Kyala akasigana, tukʉsibomba twe bandʉ. 
Sikʉtʉsigɨla ʉkʉkaba ɨfi atʉbaatɨkiile Kyala.

ɄMwana gwa Kyala: Ngamu jaa Jesu. Jo 
Kyala aaliisile pakiisʉ, aalɨ nʉ mbɨlɨ bo ʉgwa 
mundʉ.



JESU MEESIJA JO JWANI?
Jesu aalipo pakiisʉ nkiisʉ ɨkya Isilaɨli 
ɨfyɨnja 2,000 ɨfi fikɨndile. Tukʉnkoolela 
ɨngamu jaa, ‘Jesu Meesija,’ pamo, ‘Jesu 
Kɨlɨsiti,’ kokʉtɨ Malafyale. Akaja 
Malafyale itolo. Jesu alɨ nɨ ngamu ɨjɨngɨ 
ɨjaa, ‘Mwana gwa Kyala,’ kangɨ ɨjaa, 
‘Nnyamundʉ’. Kokʉtɨ ʉmwene jo Kyala 
kangɨ mundʉ. Akapango kaa bʉʉmi bwa 
Jesu, kalɨ mu Bibilia. Ko kapango 
akakʉlʉmba akabalɨlo koosa.

NKABALƗLO KAA JESU
Akabalɨlo kɨɨtʉ kikwanda nʉ kʉpaapigwa 
kwa Jesu. Abandʉ bendaga ɨnjɨla na 
malʉndɨ pamo biitogaga ɨmbunda, 
ɨngamila nɨ falaasi. Ɨfiisʉ fingi ɨfya kʉ 
Bʉlaja, Asija Pakatɨ, na Afilika Kʉlʉʉlʉ, 
fyalongosigwaga nʉ bʉnyafyale bwa 
Balooma. Abandʉ bingi bakaameenye 
ʉkʉbala nʉ kʉsimba baakalata, looli 
aBajuuta baameenye. Abandʉ 
baabakoolelaga aBajuuta ɨngamu jaa, 
‘Abandʉ baa Kalata.’

Kyala ikʉjoba mwa Kalata, ʉjʉ jo Bibilia. 
Ʉmwene jo Mpeli gwa fyosa, kangɨ 
ikʉlonda ʉkʉja nʉ bʉmanyaani na bandʉ 
boosa. Jesu anangiisye ɨsyo pabwelu.



ISILAƗLI NKABALƗLO KAA JESU
Akaaja akakʉlʉmba: Jelusalemu

Ɨmikoa: Galilai, Samalija, Jutai

Ʉbʉkʉlʉmba: Ɨkɨbafu kɨmo ɨkilomita 130, ɨkɨbafu 
ɨkɨngɨ ɨkilomita 225 bʉno, ʉbweleefu.

Akajɨɨlo kaa kiisʉ: Mafuku

Ʉbʉlongosi: Ʉkʉfuma ɨkyɨnja kya 63 bo akaalɨ 
ʉkʉpaapigwa Kɨlɨsiti, aBanyaisilaɨli 
baalongosigwaga na Balooma.

Ʉbʉlagɨli: Ʉndongosi gwa Balooma, Pontio Pilati, 
aalongosyaga ɨkiisʉ kya Isilaɨli. Tibelio, 
ʉmalafyale ʉnkʉlʉmba gwa Balooma, 
anndagɨlaga.

Ʉlwitɨko: ɄBʉjuuta. ABajuuta baalɨ nɨ tempeli mu 
Jelusalemu. Abapuuti baabombaga ɨmbaatɨko sya 
tempeli. Kangɨ baalɨ na bamanyisi (bo aBafalisai), aba 
baamanyisyaga abandʉ ɨmanyisyo ɨsya Kyala.

Ɨnjobelo: ƗKɨhibʉli njobelo jaa Bajuuta, ɨKɨgiliki 
njobelo jaa fiisʉ fingi, ɨKɨlatini njobelo jaa Balooma.

Fiki abandʉ boosa aba bikʉbʉngaana pa lwɨsi?

Mwitendekesye, 
ʉBʉnyafyale bwa 

Kyala bʉlɨ pakwisa!



Mupɨndʉke, namwande 
akajɨɨlo akapya!

Ɨndwanga ɨjaa bʉlongi bwa Kyala 
jɨbɨɨkiigwe kɨlɨngaani ʉkʉtumula 

ɨmisi gya mipiki……

Kʉkʉtɨ mpiki ʉgʉ gʉtikʉpa ɨseke 
ɨnunu, aagukʉtumuligwa nʉ 

kʉsopigwa mmooto.

Nuuswe twesa lʉmo tʉbagiile 
ʉkʉtumuligwa. Jo jwani ʉjʉ 

abagiile ʉkʉja na kajɨɨlo 
akanunu mbʉʉmi bwake?

Nalooli! Akajako ʉmundʉ najʉmo ʉjʉ 
abagiile ʉkʉpona ʉbʉlongi bwa Kyala. Aliko 
ʉjʉ ikwisa kʉnyuma kʉmyangʉ ʉjʉ abagiile 

ʉkʉbandʉla mu ndumbula syɨnu.

Lɨnga nalooli mukʉlonda 
ʉkwandʉla akajɨɨlo kɨɨnu, 

musʉʉme ʉlʉhobokelo kwa 
Kyala, po mwise mmɨɨsi muno, 

moosigwe!

Namubʉʉkege, mukande akajɨɨlo 
akapya. Mulɨngabombaga kangɨ ɨmbiibi!



Ʉndʉmbɨlɨli ʉjʉ bikʉntɨgɨ Johani ʉMoosi…… Po piitaasi……

Ʉgwe bomba itolo. Ʉko 
ko kʉbomba ʉbwigane 

bwa Kyala.

Ʉne ngaja gwa 
kwɨmɨkigwa. 

Ngʉtendekesya ɨnjɨla ɨjaa 
jʉla ikwisa kʉkʉtʉbʉʉla, 

ʉkʉtɨ Kyala alɨ 
bʉleebʉle. Ikwisa 

kʉboosya ʉmwe na 
Mbepo Mwikemo nʉ 
mooto gwa Kyala. 

Ʉkoosigwa ʉko 
kʉkʉbandʉla loosa!

Nalooli, ʉgwe 
gwe Mwanangʉ 
ʉNkʉndwe, gwe 

niikyeliile na 
nungwe.

Ʉne mpaka 
noosigwe na 

nungwe!

Taata, ʉBʉnyafyale 
bwako bwisege, ɨsi 

kʉlonda sibombigwe!

Po iisyʉ ʉkʉfuma kʉmwanya likʉtɨ……



ABajuuta nkiisʉ ɨkya 
Isilaɨli, bikwibona 
ʉkʉtɨ bakaja nʉ 

bʉtʉʉli, 
bikʉboneligwa. 

Bikʉguulɨla ʉkwisa 
Meesija ʉkʉbapoka 
bo muno sisimbiigwe 

mwa Kalata 
ʉMwikemo.

Bo oosiigwe, Mbepo Mwikemo 
ikʉnndongosya Jesu ʉkʉbʉʉka 

ndʉngalangala.

Keeta! Jʉla jo 
Kang’oosi kaa Kyala, 

ikʉbʉsoosyamo 
ʉbʉtʉlanongwa ʉbwa 

bandʉ boosa.

Ikʉtʉʉgala ʉko amasikʉ 40 pakɨlo na 
pamuusi. Bo alɨ ʉko, atikʉlya nʉ kʉnwa 

nafimo. Ikwipuuta nʉ kʉfipɨɨka ɨfindʉ ʉkʉtɨ 
ajaaganie kanunu ɨmbombo jaake.

Jesu ikʉtwala pakiisʉ ʉlʉbaatɨko 
lwa Kyala.  Lʉbaatɨko lwa Kyala 

ʉkʉtɨ abandʉ bapone ʉkʉtiilɨsigwa 
nʉ bʉfwe.

Jesu ikʉgeligwa na Seetano, ʉndongosi gwa mu ngiisi, ʉjʉ 
ikʉbombela ʉbʉfwe nʉ loonangɨko ʉkʉlagɨla pakiisʉ.

Pa lwɨsi Jolitani, Johani ʉMoosi ikʉnnangɨsya Jesu kʉ bandʉ.

Eena Taata! 
Angʉbomba 

syosa ɨsi 
kʉlonda!

Johani ʉMoosi ikʉbatendekesya aBanyaisilaɨli ʉkwisa 
kwa Meesija. Ɨkiisʉ kya Isilaɨli kɨjabo kɨnandɨ itolo ɨkya 

mbʉnyafyale ʉbʉkʉlʉmba ʉbwa Looma. 

JUTAI



Looli Seetano, ʉndʉgʉ gwa Jesu, ikʉgela ʉkʉnsofya 
Jesu ʉkʉtɨ alɨngabomba ɨmbombo jaa Kyala. 

Lɨnga ʉgwe ʉlɨ Mwana gwa 
Kyala, gabʉʉle amabwe aga 

gasanuke ʉkʉja fisyesye.

Hɨmma! Sisimbiigwe mwa 
Kalata ʉMwikemo ʉkʉtɨ, 

“Ʉkʉlya fyene ɨfindʉ ʉmundʉ 
akabagɨla ʉkʉja mʉʉmi, looli 
ikʉja mʉʉmi lɨnga ikʉgakonga 

amasyʉ goosa agaa Kyala.” 

Lɨnga ʉgwe nalooli ʉlɨ Mwana gwa 
Kyala, nangɨsya. Isope ʉkʉfuma kʉ 

kɨsonge kya tempeli. Bʉle, 
sikasimbigwa ʉkʉtɨ abandʉmi 
bikʉkʉpɨmba mmaboko gaabo?

Kangɨ 
sisimbiigwe 

ʉkʉtɨ, 
“Ʉlɨnganngelaga 

Kyala.”

Sookapo Seetano! Sisimbiigwe 
ʉkʉtɨ, “Tʉmmwipuutege nʉ 

kʉmmbombela mwene Kyala.”

Jesu iiswile Mbepo Mwikemo, ikʉbʉʉka 
kʉ Galilai aka ko kaaja kaake. Bo 

ikwenda ɨnjɨla, abandʉ bingi 
bikʉnkonga. Bikwilaalʉʉsya mu 

ndumbula lɨnga Jesu jo Meesija, ʉjʉ 
ɨnongwa syake sisimbiigwe na 

bakunguluka.

Keeta! Angʉkʉpa amaka goosa agaa 
kʉkaba ɨkiisʉ, lɨnga kʉfugama nʉ 

kʉʉnyiipuuta.

Po Seetano ikʉnndeka Jesu mwene. 
Abandʉmi bikwisa kʉkʉmmbombela 

Jesu.



Lʉlipo ʉlʉsekelo lwa bwegi nkaaja akaa mu Kana aka kalɨ mu Galilai. Jesu joope alipo pa lʉsekelo ʉlo 
pamopeene nʉ nna, na bamanyaani 

baake bamo.



Leelo pakatɨ pa lʉsekelo……

Ɨfinga 
jɨmaliike!

Mubombe syosa 
ɨsi Jesu 

ikʉbabʉʉla.

Namwisʉsye amɨɨsi mu ngumbe ɨsi, 
po mukampepo ʉnkʉlʉmba gwa 

lʉsekelo, ʉkʉtɨ onje.

Aga gakaja mɨɨsi. Looli 
finga ɨnunu fiijo!

?

Onja! Ʉgwe ʉtwele 
ɨfinga ɨnunu 

kʉmmalɨɨkɨsyo!

Ɨjo jaalɨ mbombo 
jaa Jesu gwa mu 

Nasaleti.

Ʉjʉ jo 
jwani?

Ngabʉʉkamo sikʉ kʉ lʉsekelo lwa 
bwegi bo ʉlʉ! Amɨɨsi gasanwike 
ʉkʉja finga. Ɨfinga ɨnunu fiijo!



Kapelinaʉmu kaaja kaa balobi akafumuke, aka kalɨ kʉmbalɨ kwa sʉmbɨ Galilai. 
Apa po apa Jesu ikwanda ʉkʉlʉmbɨlɨla pabwelu ɨsya Bʉnyafyale bwa Kyala.

Kangɨ po apa ikʉbasala abafundigwa baake abaa kwanda.

Peeteli, isaga 
tʉbʉʉke ni ibooti 
kʉ nyanja, ʉko ko 

mukataagɨle 
ɨnyeelo syɨnu.

Ntwa, twijʉʉlile 
ɨkɨlo kyosa 
tʉkakabapo 

nakamo.
Looli paapo ʉjobile……

Sya kɨswigo! 
Ndikʉsyagania!



Jaakobo! 
Johani! 

Mwise apa. 
Tʉkakolamo 

sikʉ ɨɨswɨ 
ɨnyingi fiijo 

bo ɨsi.

Gwe Ntwa, sookapo kʉmyangʉ, 
paapo ʉne ndɨ ntʉlanongwa.

Peeteli, 
ʉlɨngatiilaga!

Namungongege!

Isaga! Namungongege 
ʉne! Angʉbapela ʉkʉja 

balobi baa bandʉ!



Jesu ikʉjaata mu Galilai moosa, 
pamopeene na bafundigwa baake. 

Ikʉbamanyisya abandʉ ɨsya 
Bʉnyafyale bwa Kyala. 

Ikʉbabʉmbʉlʉsya abandʉ 
ʉbʉbine ʉbwa lʉko loosa nʉ 

kʉsikaga ɨmbepo ɨnyali. Abandʉ 
bikʉswiga, bikʉnkonga. Bamo 

bikʉfuma moope ntwaja ʉtʉngɨ, 
na kʉ Jelusalemu, akaaja 

akakʉlʉmba akaa kiisʉ ɨkya 
Isilaɨli. Bikʉpɨlɨkɨsya kanunu 

syosa ɨsi ikʉjoba.

Musajiigwe ʉmwe, mwe mulɨ balondo, paapo 
ʉBʉnyafyale bwa Kyala bwɨnu.

Musajiigwe ʉmwe, mwe mulɨ nɨ 
njala, paapo Kyala ikwisa kʉbapela 

ʉkwikʉta.

Musajiigwe ʉmwe, mwe mukʉlɨla, 
paapo mukwisa kʉsekaga.

Musajiigwe ʉmwe, lɨnga abandʉ 
bikʉbatʉka kʉnongwa jaa 

kʉʉnyiitɨka ʉne. Musekelege, paapo 
ɨfihombigwa fyɨnu kʉmwanya 

finywamu.



Mubabombelege abangɨ, bo 
muno mukʉlondela 

ʉkʉbombeligwa.

Mubaganege abalʉgʉ 
bɨɨnu, mubasʉʉmɨlege.

Mubombege ɨnunu kɨsita 
kwinangɨsya nkyeni mmbandʉ.

Gwesa ʉjʉ ikʉnkeeta ʉnkiikʉlʉ 
nʉ kʉnnyonywa, alogilwe nagwe 

mu ndumbula.

Amaaso gaako gafwene bo ʉlwa 
nyaale ɨjɨ jikʉgʉmulɨkɨla ʉmbɨlɨ 
gwako. Amaaso gaako lɨnga galɨ 
kanunu, po ʉmbɨlɨ gwako goosa 

gukʉja nʉ ndangalɨla. Looli lɨnga 
amaaso gaako mabine, po ʉmbɨlɨ 

gwako gukʉja nɨ ngiisi.

Akajako ʉmundʉ ʉjʉ abagiile 
ʉkʉbabombela abatwa babɨlɨ, Kyala 

nɨ kyʉma.

Mulɨngapaasyaga ɨsya kɨlaabo. 
Mubʉlondege taasi ʉBʉnyafyale 

bwa Kyala, po nɨ singi syosa 
ikʉbongelapo.

Musibombege ɨsi ngʉbabʉʉla. Po aamukʉfwana bo ʉlwa mundʉ ʉjʉ 
ikʉjenga ɨnyumba jaake pa lwalabwe. Lɨnga mutikʉbomba, po 

aamukʉfwana bo ʉlwa mundʉ ʉjʉ ikʉjenga ɨnyumba jaake pa nsanga.



Iisikʉ lɨmo abandʉ bikʉbʉngaana pa nyumba ɨjɨ alimo Jesu……

Tʉkabagɨla 
ʉkwingɨla 

nagwe. 

Filiko ɨfiki 
kʉmwanya ʉko?

Namubaleke! Abamanyaani abo 
balɨ nʉ lwitɨko ʉlʉkʉlʉmba.

Mpaka tʉmmwingɨsye nʉ 
bʉlɨlɨ bwake, ʉkwendela 
pamwanya pa nyumba. Ʉhobokeliigwe 

ʉbʉtʉlanongwa bwako.

Fiki ʉjʉ ikʉjoba bo ʉlʉ?

Ikʉntʉka Kyala!

Kyala mwene jo abagiile 
ʉkʉsoosyamo ʉbʉtʉlanongwa.

Lɨlɨkʉ ipepe, ʉkʉmmbʉʉla ʉmundʉ 
ʉjʉ alalile ʉkʉtɨ, ‘Ʉhobokeliigwe 

ʉbʉtʉlanongwa,’ pamo ʉkʉtɨ, 
‘Sumuka’.

Meesija alɨ na maka agaa kʉhobokela 
ʉbʉtʉlanongwa. Looli kangɨ ngʉtɨ, 

pɨmba ʉbʉlɨlɨ bwako, bʉʉkaga!



Sya kɨswigo 
fiijo! Eena nalooli, 

ngwenda! 

Namukeete, 
ikwenda!

Looli bingi batikʉhoboka 
ʉkʉsibona ɨmbombo ɨsi ikʉbomba 
Jesu. Abalongosi bikʉkeeta lɨnga 
Jesu ikʉkonga ɨnyiiho sya Sabati. 

Nkiisʉ ɨkya Isilaɨli, abandʉ 
bikʉkaanisigwa ʉkʉbomba 

ɨmbombo syosa pi isikʉ ɨlyo.

Ʉmundʉ ʉjʉ alalile ɨkɨboko. 
Bʉle siitɨkɨsiigwe ʉkʉbomba 
ɨnunu pi isikʉ ɨlya pa Sabati? 

Golosya ɨkɨboko kyako.

Nalooli! Mbʉmbʉlwike!

Mpaka ʉjʉ 
tʉnngoge!

Tukwakʉbabʉʉla 
abalongosi abaa 
mu Jelusalemu, 

ʉkʉtɨ ʉmundʉ ʉjʉ 
ikʉkɨsobesya 

ɨkiisʉ!



Ɨkɨlʉndɨlo kya bandʉ kikongelela. Jesu ikʉsookapo na bafundigwa 
baake. Bikwipaka mwi ibooti ʉkwenda ɨnjɨla mwa sʉmbɨ.

Gwe Ntwa, tʉtʉʉle. 
Tukʉmilwa!

Fiki mukʉtiila? Bʉle, 
ʉlwitɨko lwɨnu lʉlɨ 

kokʉʉgʉ? 



Kiba, 
boteela!

Bikʉlɨpinya iibooti lyabo apa pakaja nʉ mbelo. Looli pa bwinʉfu……

LAAAAH!



Alipo ʉgwa kɨgɨlɨ mfyamba ……

Ʉjo ikwisa!

Ʉjoo!

Eee Jesu!

Mwe mbepo 
ɨnyali! 

Namunndeke!Gwe Jesu, gwe 
Mwana gwa Kyala 
ʉNkʉlʉmba, tʉlɨ 

bʉki ʉgwe na 
niine? 

Ɨngamu jaako 
gwe gwani?

Ne Kɨlʉndɨlo, kokʉtɨ tʉlɨ bingi.

Ʉtwitɨkɨsye, 
twingɨle mu 

ngʉlʉbe ɨsyo.

Bʉʉka!



?
Mbʉmbʉlwike!

Sookapo! 
Bʉʉka 

kʉmyako.

Bʉle, 
ngʉkongege?

Hɨmma, gomoka, ʉbʉʉke kʉmyɨnu 
ʉkababʉʉlege syosa ɨsi Kyala akʉbombiile.



Ngʉbabʉʉla, ngʉbomba syene 
ɨsi Taata ikʉtɨ mbombege. Jo 

ʉjʉ andʉmile ʉne. 

Kʉ lʉbaatɨko, Jesu ikʉbʉʉka kʉ kwipuuta pabʉjo ʉbʉ bʉkaja nʉ njwego.
Bo iipuutile ɨkɨlo kyosa, Jesu 

ikʉbasʉngʉla abatʉmigwa baake 
12. Ikʉbatʉma babɨlɨ babɨlɨ. 

Ikʉbapa ʉbʉlagɨli bwa kʉkaga 
ɨmbepo ɨnyali nʉ kʉbʉmbʉlʉsya 

ababine.

Abanyamundʉ aba babɨlɨ bo baa 
Peeteli na Andeleja……

Abanyamundʉ aba babɨlɨ bo 
baa Jaakobo na Johani……

Filipo na Natanaeli……



Tomasi na Matai (ʉjʉ kʉbwandɨlo 
aalɨ nsongesya songo gwa 
bʉlongosi bwa Balooma).

Tatai na Jaakobo ʉjʉngɨ. Simoni (ʉndwɨla kiisʉ) na 
Juuta Isikalioti.

Namubʉʉke! Gwesa ʉjʉ ikʉbambɨlɨla ʉmwe, 
ikʉʉnyambɨlɨla ʉne. Gwesa ʉjʉ ikʉʉnyambɨlɨla 

ʉne, ikʉmmwambɨlɨla ʉjʉ andʉmile.

Abatʉmigwa aba 12 bikʉgomoka 
bo bahobwike fiijo nɨ mbombo 

jaabo. Po Jesu ikʉlonda ʉkʉbʉʉka 
nabo pabʉjo ʉbwa kwijeekela, 

looli ɨkɨlʉndɨlo kya bandʉ 
kɨtikʉlonda ʉkʉnndeka mwene.

Ʉntondolo mwingi, looli abatondoli 
banandɨ. Munsʉʉmege ʉNtwa ʉgwa 

ngʉnda, abatʉme abatondoli mu 
ngʉnda gwake.



Jesu ikʉlʉmbɨlɨla kangɨ nʉ kʉbʉmbʉlʉsya ababine. Ɨngiisi jikwanda……

Filipo, abandʉ boosa aba bikʉfyaga kʉʉgʉ ɨfindʉ 
fya kʉlya? Fiki ʉtikʉbapa fimo, balyemo?

Ʉmfwalo gwa miesi 8, 
gʉkabagɨla ʉkʉʉla ɨfindʉ 

ɨfya kʉbafwana.

Alipo ʉndʉmyana jʉmo apa, ʉjʉ 
alɨ nɨ fisyesye fihaano nʉ tʉswɨ 

tʉbɨlɨ. Fyene fyo filipo apa.

Mubatʉʉgasye abandʉ 
mfibugutɨla fya bandʉ amalongo 

mahaano mahaano.

Jesu ikʉgwa ʉlʉpi kwa Kyala…… Ikʉmenya ɨfisyesye nɨ ɨswɨ sila.



Abandʉ bingi bikʉpeeligwa ɨfindʉ, 
bo Jesu afipelile ʉkʉja fingi.

Ʉjʉ, nalooli jo Meesija ʉjʉ 
ikʉsʉʉbɨligwa ʉkwisa.

Tʉmpepo 
ʉbʉnyafyale!

Namukeete, filipo 
ɨfiibo ɨfi fisyeleko 

12, fiiswile.

Akabalɨlo kafikile, abandʉ aba babʉʉke kʉmyabo. 
Ʉmwe mwingɨle mwi ibooti lyɨnu ʉkʉtɨ muloboke. 

Ʉne ngʉsyala pa kyamba apa, ʉkʉtɨ niipuute.



Piitaasi…… Aaah! Ʉjo 
nsyʉka!

Mulɨngatiilaga! Jo ʉne!

Gwe Ntwa, lɨnga jo 
ʉgwe, mbʉʉla niise 

kʉmyako bo ngwenda 
pamwanya pa mɨɨsi!

Isaga!

Gwe Ntwa, 
mboka!

Peeteli, fiki 
gwilaamwaga?



Balipo abandʉ aba bikʉlonda 
ʉkʉmpa ʉbʉnyafyale Jesu. Abeene 
bikʉnsʉʉbɨla ʉmwene ʉkʉbʉkaga 
ʉbʉlongosi bwa Balooma. Boope 
aba bikʉmpɨnga Jesu bongeliile. 

Bikʉlonda ʉkʉntwalɨla ʉbʉlʉgʉ na 
bandʉ ʉkʉtɨ banngoge.

Gwe Ntwa, ʉfikile 
ndɨli apa?

Bʉle, mukʉʉndonda 
paapo naabapeele 

ɨfisyesye fila?

Mulɨngapaasyaga ɨsya findʉ ɨfi 
fikoonangɨka, looli mulondege ɨfindʉ ɨfi 
fikʉbapa ʉbʉʉmi bwa bwila na bwila.

Ʉne ndɨ kɨsyesye ɨkɨ kikʉpapo 
ʉbʉʉmi bwa bwila na bwila. 

Ʉmbɨlɨ gwangʉ go ʉgʉ 
ngʉgʉninga ʉkʉbapa ʉbʉʉmi 

abandʉ baa pakiisʉ.

Bʉle, ʉmundʉ ʉjʉ abagiile 
bʉleebʉle ʉkʉtʉpapo ʉmbɨlɨ 

gwake ʉkʉtɨ tʉgʉlye?

Sya mwalo ɨsyo!

Isaga! 
Tʉsookepo 

apa! Ʉmundʉ ʉjʉ 
ikʉbasyoba 

abandʉ boosa.

Bʉle, na nuumwe 
mukʉlonda ʉkʉsookapo?

Gwe Ntwa, tukʉbʉʉkaga 
kʉʉgʉ? Ʉgwe ʉlɨ na masyʉ 

aga gikʉtwala ʉbʉʉmi.



Ʉkʉmpɨnga Jesu 
kukongelapo kʉ maka fiijo. 

Jesu ikʉsaama mu Galilai na 
bafundigwa baake bamo, 

abanyambala na bakiikʉlʉ. 
Ikʉbʉʉka ntwaja ʉtʉngɨ 
ʉtwa nkiisʉ kya Isilaɨli.

ISILAƗLI

Jelusalemu

GALILAI

Po ikʉbʉʉka kʉ 
Jelusalemu.

Bo alɨ mu njɨla……

Abandʉ bikʉtɨ ʉne ne ani?

Bikʉtɨ ʉgwe ʉlɨ 
nkunguluka.

Ʉmwe? Mukʉtɨ ʉne ne ani?

Ʉgwe gwe Meesija, ʉMwana 
gwa Kyala ʉMʉʉmi.

Mulɨngammbʉʉlaga ʉmundʉ najʉmo. Meesija mpaka 
abʉʉke kʉ Jelusalemu kʉkʉkaba ɨngʉbɨlo nʉ kʉfwa. Looli 
pi isikʉ lya bʉtatʉ ikwisa kʉsyʉka ʉkʉfuma mwi ipʉmba.



Nkaaja kaa Jelusalemu panja, kaa kingi abandʉ bikʉgogigwa. Bikʉbakomelela 
pa kɨkohekano, ʉlʉ lo lʉfundo ʉlʉkʉlʉmba ʉlwa Balooma.

Ʉmundʉ gwesa ʉjʉ ikʉlonda ʉkʉngonga, jo fikʉtɨ alɨngiipaakɨsyaga na 
panandɨ, nalɨnga aikʉgogigwa pa kɨkohekano kʉnongwa jangʉ, angongege.

Ʉjʉ lɨnga ikʉlonda ʉkʉbʉponesya 
ʉbʉʉmi bwake, ikʉbʉpeesyaga 

ʉbʉʉmi bwa bwila na bwila. Looli 
ʉmundʉ ʉjʉ atikʉpaasya ʉkʉfwa 
kʉnongwa jangʉ, jo ikʉbʉkabaga 

ʉbʉʉmi bwa bwila na bwila.

Fikʉtɨ ʉmanye ʉkʉtɨ, aliko 
Kyala jʉmojwene ntɨga.

Akakʉlʉmba ko kʉnngana Kyala gwako nɨ 
ndumbula jaako joosa, nʉ kʉbagana abandʉ 

boosa bo ʉlʉ gwijiiganile ʉgwe.



Akabalɨlo aka, filipo ɨfipanga ɨfya bakoma mu Isilaɨli. Ɨmbʉngo jaa bʉkoma sisya. 
Aba balɨ nʉ bʉbine ʉbo batikwitɨkɨsigwa ʉkongaana na bandʉ abakafu.

Abakoma bikʉjwega poosa apa 
bikʉja, ʉkʉtɨ abandʉ abangɨ 

bamanye ʉkʉtɨ bikwisa.

Ʉnkoma ikwisa! 
Ʉnkoma ikwisa!

Gwe Ntwa! Jesu! Ʉlɨtʉpaakɨsya.



Namubʉʉke mukiinangɨsye 
kʉ mpuuti.

Fiki tʉbʉʉke kʉ mpuuti? 
Kʉkʉpɨma?

Lɨnga tʉbombile bo ʉlo, po 
tukʉpona?

? ! Keeta! Mbonile! Tʉponile!

Eena!

Ndaga Kyala! 
Kyala nnunu!

Bʉle, abandʉ 10 bakeelʉsigwa? 
Bala 9 balɨ kʉʉgʉ? Keeta bakiisa 

kʉkʉnngwɨla ʉlʉpi Kyala?

Sumuka. Ʉlwitɨko lwako 
lʉkʉbʉmbʉlwisye, kangɨ 

lʉkʉpokile.



Abalongosi baa Bajuuta mu 
Jelusalemu, bikʉbatʉma 

aboohesi baabo kwa Jesu, ʉkʉtɨ 
bamanye ɨsi ikʉbomba. Abeene 
bikʉntegelela ʉkʉtɨ bansitaake.

Alɨ nʉ bʉlɨɨlanisi na bandʉ ababiibi, ikʉlya na balogwe, kangɨ na 
basongesya songo aba bikʉbabombela aBalooma……

Meesija iisile kʉkʉbalonda 
bala basobile ʉkʉtɨ abapoke.

Jesu ikʉbabʉmbʉlʉsya ababine pi 
isikʉ ɨlya pa Sabati. Pi isikʉ ɨlɨ 

bakaaniisye ʉkʉbomba ɨmbombo……

Bʉmbʉlʉka!

Abaana abaniini abaganile fiijo……

Namubaleke abaana abaniini abo 
biisege kʉmyangʉ. ɄBʉnyafyale 

bwa Kyala bwa bandʉ aba balɨ bo 
abaana abaniini aba.



Jesu bikʉnkoolela kʉ Betanija, 
ɨkɨpanga ɨkɨ kɨlɨ kɨfuki na kʉ 
Jelusalemu. Laasalo mbine. 

Laasalo pamopeene na balʉmbʉ 
baake babɨlɨ Maalita na Malija, 
bamanyaani baa Jesu. Jesu bo 
ikʉfika mu Betanija nakalɨnga 
ikʉpɨlɨka ʉkʉtɨ Laasalo afwile, 
bansyɨlile, amasikʉ mana aga 

gakɨndile……

Gwe Ntwa!

Gwe Ntwa, lɨnga gwalipo apa, 
iilʉmbʉ gwangʉ ngalɨ akafwa!

Maalita, ʉliilʉmbʉgo 
ikʉsyʉka.

Eena, mmeenye ikwisa kʉsyʉka 
pakabalɨlo akaa kʉsyʉka, pi 

isikʉ lya bʉlongi.

Ʉne jo ʉne ngʉsyʉsya, kangɨ 
ne bʉʉmi. Ʉjʉ ikʉʉnyiitɨka ʉne 
ikʉjaga mʉʉmi. Bʉle Maalita, 

kwitɨka?

Gwe Ntwa, ngwitɨka! Ʉne niitiike 
ʉkʉtɨ ʉgwe gwe Meesija, ʉMwana 

gwa Kyala, ʉjʉ ikwisa pakiisʉ.

Munsyɨlile kʉʉgʉ?

Gwe Ntwa, 
isaga ʉkeete!



Namukeete, 
aalɨnnganile 

fiijo.

Bʉle, akaabagiile 
ʉkʉbʉsigɨla 
ʉbʉfwe bwa 

Laasalo?

Kʉno, abafwe bikʉbaniembeteelela nɨ myenda, 
bikʉbɨɨkigwa mmapʉmba aga basongwile ʉlwalabwe.

Namusoosyepo 
iibwe ɨlyo.

Gwe Ntwa, andile ʉkʉnunga, alɨ mwi 
ipʉmba amasikʉ mana……

Aamukʉbʉbona 
ʉbʉsisya bwa Kyala.

Taata, ngʉjoba ɨsi ʉkʉtɨ, 
abandʉ aba balipo apa biitɨke 

ʉkʉtɨ jo ʉgwe ʉndʉmile.
Laasalo, 

sooka panja!

Namummwabʉle ɨmyenda ɨgɨ 
banniembeteeliile, munndeke abʉʉkege.



Abalongosi baa mu Jelusalemu bikwanda 
ʉkʉntiila Jesu na bafundigwa baake.

Ʉmundʉ ʉjʉ ikʉbomba 
ɨfiika fingi fiijo.

Lɨnga tukʉnndeka ʉkʉtɨ abombege itolo ɨfiika ɨfyo, 
aBalooma aabikʉtʉbombela kabiibi fiijo.

Aabikwisa kʉkyonanga 
ɨkiisʉ nɨ tempeli jɨɨtʉ.

Namubombele amahala gɨɨnu. 
Paakipo ʉmundʉ jʉmo abafwɨle 
abandʉ boosa, ʉkʉkɨnda ɨkiisʉ 

kyosa ʉkʉpyutigwa.

Fyobeene Jesu 
mpaka agogigwe!

Ʉkwandɨla akabalɨlo ako, abalongosi 
baa Bajuuta balɨnkwanda ʉkʉlonda 
ɨnjɨla jaa kʉmmbɨɨka Jesu mmaboko 
gaa Balooma, aba beene bo balɨ na 
maka agaa kʉlonga ʉmundʉ ʉkʉtɨ 

agogigwe.



Jesu bo alɨ mu Betanija……

Malija!

Amafuta ago agaa 
lʉʉma ʉlʉnunu, galɨ 

nʉ ntengo fiijo!

Gaabagiile 
ʉkʉʉlɨsigwa, 
ɨndalama ɨsi 

sikabiigwe babape 
abalondo.

Juuta, namunndeke ʉnkiikʉlʉ ʉjʉ. 
Agʉpakile ʉmbɨlɨ gwangʉ amafuta agaa 
lʉʉma ʉlʉnunu, ʉkʉtendekesya ʉkwisa 

kʉʉsyɨla ʉne.



Ɨkyaka kya Pasa kɨlɨ kɨfuki. Ɨfilʉndɨlo fya bandʉ 
bikwenda ɨnjɨla jaa kʉbʉʉka kʉ Jelusalemu.

Mu Jelusalemu, abalongosi 
bikʉbaatɨka ɨnjɨla jaa kʉnkola Jesu. 
Poope ikwenda ɨnjɨla jaa kʉbʉʉka 

kʉlakʉla.



Abandʉ bikʉmmwambɨlɨla nʉ 
lʉsekelo fiijo! Asajigwege ʉjʉ ikwisɨla mu 

ngamu jaa Ntwa Kyala.

ɄMalafyale 
gwa kiisʉ kya 

Isilaɨli!

Isaga!

Isaga!

Tʉbombe bʉleebʉle, 
lɨnga silɨ bo ʉlʉ?

Abandʉ boosa abaa 
pakiisʉ bikʉnkonga.

Ngalɨ silɨ kanunu lɨnga 
gwasimeenye ɨsi sikʉtwala 

ʉlʉtengaano! Looli 
ʉtikʉsibona.



Ɨtempeli jɨlɨ nkaaja akakʉlʉmba. Bo 
bʉjo ʉbʉkʉlʉmba ʉbwa kwipuuta.

Pa kyaka kya Pasa, ʉtʉng’oosi 
tukʉbooligwa.

Ʉtʉng’oosi ʉto ikemo mu tempeli, ɨlɨ 
likʉsoosigwa ʉkʉbafwania abandʉ na 

Kyala.

Bʉle, ʉkʉsoosya iikemo lya kang’oosi, 
kʉbagiile ʉkʉsoosyamo 

ʉbʉtʉlanongwa mmbandʉ?

Ndʉpaso lwa tempeli, abandʉ bikʉbomba fiijo ɨmbombo 
jaa kʉʉlɨsya ʉtʉndʉ nʉ kʉʉsania ɨndalama.

Nakalɨnga joope Jesu ikwisa apo……



Ɨnyumba jaa Kyala jaa 
kwipuutɨlamo, looli ʉmwe 
mujɨbɨɨkile ʉkʉja mbako 

jaa minyambuta!

Ʉmundʉ ʉjʉ ikʉnangɨsya 
ʉkʉtɨ ikʉtwala ʉbʉtolwe, 
looli abandʉ bikʉsiitɨka 

syosa ɨsi ikʉjoba.

Nalooli tukʉlondigwa 
ʉkʉjaaga ɨnjɨla jaa kʉnngoga 

mbɨbɨmbɨbɨ.



Lɨnga tukʉnsyoba, 
tʉbagiile ʉkʉmmwaga. 
Apo po aatukʉnngoga.

Looli kalɨngajaga kabalɨlo kaa 
kyaka. Tʉtikʉlonda ʉkʉtwala 

ʉbwite pa kyaka kya Pasa.

Mukʉmbapo ɨfiki lɨnga 
nʉntwele kʉmyɨnu? Ʉjʉ jo Juuta, jʉmo 

mbafundigwa 
baake!

Angʉntwala Jesu 
kʉmyɨnu!

Aatukʉkʉpa ɨndalama 30 ɨsya 
feesa lɨnga kʉtʉtwalɨla Jesu. 
Ɨndalama ɨsyo go ntengo gwa 

kʉʉla ʉntʉmwa jʉmo.



Amasikʉ aga jɨlɨ kɨfuki ʉkʉfika 
ɨPasa, Jesu ikʉbalʉmbɨlɨla 

abandʉ mu tempeli. 
Ikʉkunguluka ʉkʉpyutigwa 

akaaja kaa Jelusalemu. Boosa 
bikwisa kʉbopa, looli Kyala akaalɨ 
abaganile. Ikʉbatʉma baa Peeteli 
na Johani kʉkʉtendekesya ɨfindʉ 

fya Pasa.

Akabalɨlo akaa namajolo, Jesu na bafundigwa 
baake 12 bikwaganila mu Jelusalemu ʉkʉlya 

ɨfindʉ fya kyaka kya Pasa.

Angʉbomba bo ʉlo 
ɨkɨlo ɨkɨ!



Nnyonyilwe fiijo ʉkʉlya ɨPasa ɨjɨ 
pamopeene na nuumwe, bo taasi 

ngaalɨ ʉkʉtaamigwa.

Abalagɨli bikʉlongosya abandʉ kʉ 
bʉkalɨ, looli ʉmwe 

mulɨngabombaga bo ʉlo.

Ʉmbombeli gwa boosa jo 
ikʉjaga ndongosi gwɨnu.

Ʉne ndipo pakatɨ 
pamyɨnu ʉkʉja 

mbombeli.



Gwe Ntwa, kʉʉsugususya ʉne amalʉndɨ? 
Nakamo, ʉtikʉʉsugususya!

Peeteli, lɨnga ʉne 
ndikʉkʉsugususya amalʉndɨ, 
ʉgwe ʉtikʉjaga nʉ bʉlɨɨlanisi 

na niine kangɨ.

Gwe Ntwa, po 
ʉlɨngaasugususya 

amalʉndɨ geene, looli 
goope na maboko nʉ ntʉ.

Ʉjʉ oogile, 
atikʉlondigwa 
ʉkooga kangɨ, 

looli ʉkʉsugusula 
amalʉndɨ geene.

Ʉmwe mukʉʉnjoba ʉne mukʉtɨ, 
‘Mmanyisi,’ kangɨ mukʉtɨ, 

‘Ntwa.’ Mukʉjoba sya nalooli. 
Ʉlʉ ʉne mbasuguswisye 

amalʉndɨ gɨɨnu, po na nuumwe 
mukʉlondigwa ʉkʉbombanila bo 

ʉlʉ mbabombiile ʉne. 

Jʉmo pakatɨ pamyɨnu 
aikʉʉndɨɨla.

Ngaja jo ʉne, bʉle?

Sikʉ!

Juuta, ɨsi kʉlonda 
ʉkʉbomba, sibombe 

nakalɨnga!



Mubombege bo ʉlʉ kingi, 
ʉkʉngʉmbʉka ʉne……

Namwege ɨkɨsyesye ɨkɨ, 
go mbɨlɨ gwangʉ. Ngʉbapa ʉmwe ʉlʉlagɨlo 

ʉlʉpya, mugananege bo ʉlʉ 
mbaganile ʉmwe.

Namwege ɨkɨkombe ɨkɨ ɨkya 
finga, lyo ilopa lyangʉ ɨlɨ 

likooneka kʉnongwa jɨɨnu. Kʉ 
njɨla ɨjɨ, Kyala ikʉbomba 

ʉlwitɨkano ʉlʉpya na nuumwe.

Lɨnga mukʉganana bo ʉlʉ, 
abandʉ boosa bikʉmanya ʉkʉtɨ 
ʉmwe mulɨ bafundigwa bangʉ.

Gwe Ntwa, ʉne ngʉkʉkongaga 
koosa kʉno kʉbʉʉka. Ʉne 

ngʉfwaga kʉnongwa jaako.

Peeteli, ɨngongobe bo 
jɨkaalɨ ʉkʉkoolela, ʉgwe 

kʉngaana katatʉ.



Piitaasi namajolo, Jesu na bafundigwa baake bikʉsookamo 
nkaaja. Juuta akaja pamopeene nabo……

Ʉne ngʉbaleka, looli Taata 
ikʉbatʉmɨla ʉmwe Mbepo 

Mwikemo. Ʉjo aikʉbatʉʉlaga, 
kangɨ ikʉjaga na nuumwe bwila.

Ʉmwe mujɨmeenye ɨnjɨla 
ɨjɨ jikʉbalongosya kʉbʉjo 

ʉbʉ ngʉbʉʉka.

Ʉne ne njɨla, ne bwanalooli, kangɨ 
ne bʉʉmi. Akajako ʉmundʉ ʉjʉ 
abagiile ʉkwisa kwa Taata lɨnga 

akendela kʉmyangʉ.

Mutʉʉgale apa. Ʉne 
ngʉbʉʉka pala pakwipuuta.

Taata! Lɨnga sibagiisye 
ʉʉsookesyepo ɨngʉbɨlo ɨsi.

Looli 
bʉlɨngabombigwa 
ʉbwigane bwangʉ, 

looli ʉbwako!



Mukʉgona ʉtʉlo bʉleebʉle pakabalɨlo 
akapalapala aka? Namulembʉke! Ʉjʉ 

ikʉʉndɨɨla afikile!

Namunkole jʉla 
ngwakʉmfipa.

Mmanyisi, ʉgonile!
Gwe Ntwa, tʉlwe nabo? 

Bʉle, Juuta! Kʉnndɨɨla Meesija kʉ 
njɨla jaa kʉmfipa?

Hɨmma!  
Jesu abiitɨkiisye ʉkʉnkola. Abafundigwa baake 

bikʉbopa mwalo ʉkʉbalanila.



Bikʉntwala Jesu kʉ mpuuti ʉnkʉlʉmba, ʉjʉ jo ndongosi gwa balongosi boosa 
abaa Bajuuta. Peeteli na Johani bikʉnkonga munyuma pabʉtalipo.

Peeteli ikwingɨla ndʉpaso lwa mpuuti ʉnkʉlʉmba.
Bʉle, ʉgwe ʉkaalɨ nabo?

Hɨmma! Ʉne ngammanya 
ʉmundʉ ʉjo!

Ʉgwe ʉlɨ mwinaabo?

Ngaja mwinaabo. 
Ngammanya!

Nalooli nungwe gwalipo pala! 
Nungwe ʉlɨ Ngalilai!

Ngasimanya ɨsi 
kʉjoba.



Kokoli
kooo!

Po leelo, kunguluka. Jo 
jwani ikʉkʉkoma?

Kɨlaabo kyake nʉlʉbʉnjʉ, bikʉntwala Jesu nkyeni 
ndʉkomaano lwa balongosi baa Bajuuta.

Bʉle, ʉgwe ʉlɨ Mwana gwa Kyala?

Silɨ bo ʉlʉ mujobile. 
Momuumo.

Ikʉntʉka Kyala! Ikʉlondigwa 
ʉkʉgogigwa! Leka banndonge 

aBalooma!

Jesu ikʉnndʉʉsamila 
Peeteli.



Bikʉntwala Jesu kwa Pilati, ʉndongosi gwa Balooma. 
Abalongosi baa Bajuuta bikʉbasonga abandʉ aba 

baakeetaga. Bikʉjwega nʉ kʉnsitaaka ɨnongwa ɨnyingi.

Ʉgwe kʉtɨ fiki kʉnongwa syosa ɨsi? 
Ʉkaja nasyo ɨsya kwamula?

Ʉbombile 
ɨfiki?

Ʉne niisile 
kʉkʉmanyisya 
ʉbwanalooli.

Ʉbwanalooli 
fyo fiki?

Ngajɨbona ɨnongwa najɨmo ɨjɨ atʉlile 
ʉmundʉ ʉjʉ. Kyaka kya Pasa. 

Nummwabʉle alɨkʉ, Balaba pamo 
ʉMalafyale gwa Bajuuta?



Balaba!

Balaba!

Mukʉlonda 
mbombe ɨfiki 
na ʉjʉ Jesu?

Nkomelele pa 
kɨkohekano! Ʉmwene ikwibona 

ʉkʉja Malafyale!

Lɨnga kʉmmwabʉla, po 
ʉkaja mmanyaani gwa 

malafyale gwa Balooma.

Ʉgwe kwabʉligwa 
pabʉjo bwake. …...37, 38, 39!

Ngaja na nongwa najɨmo 
kwi ilopa lyake.

Ʉgonile, gwe Malafyale 
gwa Bajuuta!

Balaba ikwabʉligwa. Ʉmwene aapinyiigwe paapo nngogi.



Keeta, ʉmundʉ 
ʉmwene jo ʉjo!

Nkomelele pa 
kɨkohekano!

Nkomelele pa 
kɨkohekano!

Nkomelele pa 
kɨkohekano!

Pilati ikwitɨka ʉkʉtɨ agogigwe 
Jesu. Ʉkʉkomeleligwa pa 
kɨkohekano, lwalɨ lʉfundo 
ʉlʉsisya fiijo. Jesu ikwega 

ɨkɨkohekano, kyo kya 
kʉmfundɨlapo nɨ ngʉbɨlo, bo 

ikwenda mu Jelusalemu.

Ʉbʉjo ʉbwa kʉbakomelela 
abandʉ pa fikohekano bʉlɨ panja. 

Ʉbʉjo ʉbo bikʉbʉtɨ Goligota, 
kokʉtɨ ʉLʉpaja lwa Ntʉ.

Bikʉnkomelela Jesu pa 
kɨkohekano nɨ misumali, 
mmalʉndɨ na mmaboko.



Juuta ikʉsiinogonela 
syosa ɨsi abombile.

Ʉne 
nsobile.

Nʉnndɨɨliile ʉmundʉ 
ʉjʉ akatʉlamo 

ɨnongwa najɨmo.

Ɨsyo sya fiki kʉmyɨtʉ? 
Ʉbo bʉtolwe bwako.

Jesu bikʉnkomelela pa kɨkohekano, pakatɨ 
pa fikohekano ɨfya banyambuta babɨlɨ.

Taata, ʉbahobokele, 
paapo bakasimanya ɨsi 

balɨ pakʉsibomba.



Basimbile mu njobelo itatʉ nʉ 
kʉbɨɨka pamwanya pa kɨkohekano, 
ʉkʉtɨ, “JESU ɄMALAFYALE GWA 

BAJUUTA.”

Jesu ikʉkaana ʉkʉnwa ɨfi 
fikʉsigɨla ʉkʉbaba ʉmbɨlɨ.

Abasikali bikʉbomba ʉbʉlagʉsi 
ʉkʉjabana ɨmyenda gya Jesu.

Nalooli! Bʉle, 
akaabapokaga 

abangɨ?

Lɨnga ʉlɨ Mwana 
gwa Kyala, suluka pa 

kɨkohekano!

Gwipoke gwimwene, 
kangɨ ʉtʉpoke na 

nuuswe!

Ʉgwe ʉtikʉntiila Kyala na 
panandɨ. Ʉswe tʉlɨ pakʉkaba 
ɨsi sitʉbagiisye, looli ʉmundʉ 
ʉjʉ akatʉla ɨnongwa najɨmo.

Bo kwingɨla mBʉnyafyale 
bwako, ʉngʉmbʉkege.

Nalooli nikʉkʉbʉʉla, lɨɨlɨno 
kwakʉjaga pamopeene na 

niine kʉmwanya.



Iisʉba bo lɨlɨ pantʉ, jɨlɨnkʉja 
ngiisi pakiisʉ poosa.

Malija, ʉnna gwa Jesu, na Johani, 
ʉmfundigwa gwa Jesu, bɨɨmile kɨfuki 

nɨ kɨkohekano.

Ʉlʉ ʉgwe ʉlɨ 
nna, ʉjo 

mwanaako.

Kyala gwangʉ! Kyala 
gwangʉ! Fiki ʉʉndekile?

Nʉʉmiilwe…...am
ɨɨsi!

Gwe Taata, ngʉbɨɨka 
ʉbʉʉmi bwangʉ 
mmaboko gaako.

Sima…...liike.



Jesu ikʉfwa ɨsala jaa 9 pamuusi. Ʉnsikali 
jʉmo ikʉnndasa Jesu pa lʉbafu, likʉsooka 

iilopa na mɨɨsi.

Kalata ʉMwikemo ikʉtɨ, 
“Aalongosiigwe ngatɨ ngʼoosi ɨjɨ 

basumwike kʉkʉjɨboola.”

“Aalasiigwe nʉ kʉtikigwa 
kʉnongwa jaa 

bʉtʉlanongwa bwɨtʉ.”
Bʉle, ʉjo jo Meesija ʉjʉ 
twansʉʉbɨlaga ʉkwisa?

Isaga, tʉkasʉʉme 
ʉkʉtɨ tʉnsyɨle.

Joosefu ʉgwa kʉ Alimatai na Nikotemu, bikwega 
ʉmfimba gwa Jesu. Bikʉgʉniembeteelela ɨmyenda 

pamopeene nʉ nkota gwa lʉʉma ʉlʉnunu. 
Bikʉgʉbɨɨka mwi ipʉmba. Bikʉbɨɨkapo iibwe 

iinywamu pa kɨfigo kya ipʉmba.



Bo kakɨndile akabalɨlo akaa kʉtʉʉsya 
akaa kyaka kya Pasa, abakiikʉlʉ bamo 

aba basulumeenie, bikʉbʉʉka kwi 
ipʉmba.

Fiki mukʉnndonda ʉmʉʉmi mbafwe? 
Asyʉkile. Namubʉʉke mukababʉʉle 

abafundigwa baake!

Iibwe lɨbungulusiigwe, 
iipʉmba lɨlɨ bwasi!

Bo bapɨliike ɨsyo, Peeteli na Johani 
bikʉbopa ʉkʉbʉʉka kwi ipʉmba.

Iipʉmba lɨkaja 
nʉ mfimba!

Siboniike ɨsya 
fiki apa?



Mu ngʉnda ʉgʉ lɨlimo iipʉmba……
Gwe jʉʉba, fiki kʉlɨla? 

Kʉnndonda jwani?

Gwe taata, 
ʉnsoosiisyepo 

ʉNtwa?

Malija!

Mmanyisi!

Ʉlɨngangolaga. Ʉkababʉʉle 
abakamu bangʉ ʉkʉtɨ 

ngʉbʉʉka kʉmwanya kwa 
Taata, ʉjʉ jo Gwiseemwe, 
kwa Kyala gwangʉ, ʉjʉ jo 

Kyala gwɨnu.



Ɨliisikʉ ɨlyo, abafundigwa babɨlɨ abaa Jesu, bo 
basulumeenie, bikʉmmwaga ʉmwenda njɨla, bikʉjoba 

nagwe ɨsya kʉgogigwa kwa Jesu……

Bʉle, ʉmwe mutikwitɨka syosa ɨsi syajobiigwe na 
bakunguluka? Bʉle, Meesija akaalondigwaga 

ʉkʉkʉbɨlwa? Syosa ɨsyo sisimbiigwe mwa Kalata 
ʉMwikemo.

Nakalɨnga, ʉnheesya 
gwabo atikʉboneka……

Looli, ʉjo aalɨ 
jo Jesu!

Bikʉsookapo mbɨbɨmbɨbɨ, bikʉbʉʉka 
kʉkʉbalonda abafundigwa baa Jesu abangɨ.

Tʉmmbwene ʉNtwa!

Malija na Peeteli 
boope bammbwene!

Nakalɨnga……
Ʉlʉtengaano 

lʉjege na 
nuumwe!

Bʉle, ʉmwe mutikwitɨka ʉkʉtɨ 
jo ʉne? Namukeete amaboko 

na malʉndɨ gangʉ.

Ntwa 
gwangʉ! 

Kyala 
gwangʉ!



Jesu ikʉboneka kʉ bafundigwa 
baake kʉ masikʉ 40. Ikwinangɨsya 

kʉ bandʉ 500 aba babʉngeene 
pabʉjo bʉmo. Iisikʉ lɨmo, 

abafundigwa bamo bikʉloba mwa 
sʉmbɨ Galilai……

Bʉle, mulɨ nafyo 
ɨfindʉ ɨfya kʉlya?

Tʉkaja nafyo, 
tʉkalobapo nakamo.

Namusope ʉlwelo 
kʉ kɨbafu ɨkɨngɨ!

Kyala nnunu, 
ɨɨswɨ nyingi 

fiijo!

Jo Ntwa!

Mmanyisi!

Isaga pakʉlya.



Peeteli, bʉle ʉgwe 
ʉʉnganile nalooli?

Jesu ikʉnndaalʉʉsya Peeteli 
katatʉ bo lʉlʉʉlo……

Nalooli, gwe Ntwa, 
ʉgwe ʉmeenye ʉkʉtɨ 

ngʉganile.

Ʉtiimege ɨng’oosi 
syangʉ.

Ʉngongege!

Mbeeliigwe amaka goosa kʉmwanya na 
pakiisʉ. Namubalanile pakiisʉ poosa, 

mukabapelege abandʉ baa mfikolo fyosa 
ʉkʉja bafundigwa bangʉ. Mukaboosyege mu 
ngamu jaa Taata, ɨjaa Mwana, nɨ jaa Mbepo 
Mwikemo. Mukabamanyisyege ʉkʉsikonga 

syosa ɨsi mbabʉʉlile.

Mukʉmbʉkege ʉkʉtɨ, ʉne bwila ndipo pamopeene 
na nuumwe, mpaka bo kikʉmalɨka ɨkiisʉ.

Jesu bo amalile ʉkʉjoba 
ɨsyo, ikʉsookapo pakiisʉ, 
ikʉfyʉsigwa kʉmwanya. 
Looli kangɨ ajobile ʉkʉtɨ 

ikwisa kʉkʉbalonga 
abandʉ boosa……



Ʉbʉfwe 
bʉkabagɨla 

ʉkʉnsigɨla Jesu. 
Kyala 

aalɨnsyʉsiisye nʉ 
kʉmmbɨɨka ʉkʉja 
Ntwa gwa batwa. 

Jesu aalɨ gwa 
kwanda ʉkwingɨla 

mbʉsisya bwa 
Kyala.

Jesu asookilepo pakiisʉ. 
Abafundigwa baake bikʉnnguulɨla 
mu Jelusalemu, bikwipuuta. Mbepo 

Mwikemo ikʉbasulukɨla nʉ 
kwingɨla nkatɨ mmyabo. Mbepo 

jʉlajʉla ʉjʉ aalɨ nkatɨ mwa Jesu, 
akabalɨlo aka alɨ nkatɨ mmyabo 
moope. Ikʉbapela ʉkʉja bandʉ 
bapya aba bikʉfumusya amasyʉ 

gaa Jesu.

Abafundigwa baa Jesu bikʉbʉʉka ntwaja 
toosa, na paapo babengiigwe fiijo.

Jesu Mwana gwa Kyala.

Aabʉpɨmbile 
ʉbʉtʉlanongwa 
bwɨtʉ mu mbɨlɨ 
gwake jʉʉjo, bo 

ikʉfwa pa 
kɨkohekano. Ʉlʉ 

tʉbagiile 
ʉkʉgoga 

ɨfinyonyo fyɨtʉ 
nʉ kʉja nʉ bʉʉmi 

ʉbwa kʉnkyela 
Kyala.

Akabalɨlo aka abafundigwa baa 
Jesu, poosa pakiisʉ bikʉbʉngaana 
nʉ kwipuuta pamopeene nʉ kʉbala 

ɨBibilia. Bikʉmenyania ɨkɨsyesye 
nʉ kʉpaana ɨkɨkombe kya finga, 
ʉkʉkʉmbʉka ʉbʉfwe bwa Jesu. 
Balɨ nʉ bʉlɨɨlanisi ʉbwa lʉgano 

ʉlwa Kyala, ʉlʉ lʉlɨ mu ndumbula 
syabo.

ƗNdʉmi ɨNunu ɨjo 
bikʉjɨfumusya koope na 

kʉ njɨla jaa kʉsimba 
baakalata.



Jesu atʉpelile ʉkʉtʉʉgala 
pamopeene ndʉtengaano.

Jesu akʉganile! Ʉnngwɨlege 
ʉlʉpi nʉ kʉmmwipuuta!

Kyala abaganile fiijo abandʉ 
boosa abaa pakiisʉ apa. Jo 

nongwa ɨjɨ aalɨntʉmile 
ʉMwanaake jʉmojwene ntɨga, 

ʉkwisa pakiisʉ apa, ʉkʉtɨ 
ʉmundʉ gwesa ʉjʉ ikʉmmwitɨka 
alɨngasobaga, looli akabe ʉbʉʉmi 

ʉbwa bwila na bwila.



ƗBIBILIA

Ɨndʉmi jaa Jesu jasimbiigwe mu Bibilia. Akajako kalata ʉjʉngɨ ʉjʉ abandʉ babalile, 
kangɨ balɨ pakʉbala, ʉkʉkɨnda ɨBibilia. Jo kalata ʉjʉ iiswile baakalata. Basimbile 
baakalata boosa aba kʉ fyɨnja 1500. ƗBibilia baamalile ʉkʉsimba ɨfyɨnja 1900 ɨfi 
fikɨndile. Jɨlɨ nɨ ndʉmi joosa ɨjaa Kyala ʉkwisetʉla mbʉʉmi bwa bandʉ. Ɨndʉmi jaa 
Jesu jikʉnangɨsya muno ajɨɨliile Kyala.

ƗNDɄMI JAA JESU

ƗBibilia jɨlɨ na baakalata bana aba 
bikʉlɨngaania ɨnongwa sya Jesu. 
Baakalata abo balɨ nɨ ngamu sya 
basimbi. Abasimbi boosa baaliko kʉ 
bʉʉmi nkabalɨlo kaa Jesu.

Matai mfundigwa gwa Jesu. 
Aabombaga ɨmbombo jaa kʉsongesya 
ɨsongo. Ikʉlɨngaania muno Jesu 
aababombelaga abandʉ baa nkiisʉ ɨkya 
Isilaɨli, aBajuuta.

Maalɨka aalɨ ndʉmyana bo Jesu 
ikʉbomba ɨmbombo. Akasimba ɨfiika 
fingi ɨfi aabombile Jesu.

Lʉʉka aalɨ nganga. Ʉmwene 
akaalɨmmeenye Jesu. Lʉʉka 
ikʉlɨngaania muno Jesu 
aababombelaga abandʉ.

Johani joope aalɨ mfundigwa gwa Jesu. 
Ʉmwene alɨngeenie fiijo ʉkʉtɨ Jesu jo 
jwani. Jesu jo Kyala, aaliisile alɨnkʉja 
mundʉ ʉkʉbaabʉla abandʉ ʉkʉfuma 
mbʉtʉlanongwa.



ɄKɄPAAPIGWA KWA JESU

Ʉnna gwa Jesu, ɨngamu jaake Malija, 
aakaalɨ ʉkwegigwa bo Jesu ikʉpaapigwa. 
Akaalɨmmeenyemo ʉnnyambala najʉmo. 
Kyala aabaatiike ʉkʉpaapigwa Jesu. Ɨkiika 
kya kʉpaapigwa kyasimbiigwe mwa 
baakalata abaa nDwitɨkano ʉLʉkʉʉlʉ. Jesu 
akaapaapiigwe bo ʉlwa bandʉ abasisya, 
looli aapaapiigwe mwi itembe lya ng’ombe, 
paapo bʉkaalipo ʉbʉjo ʉbʉngɨ ʉbwa 
kʉjamo.

ƗFIIKA FYA JESU
Jesu aabombile ɨfiika fingi. Mu Bibilia 
basimbile ʉkʉtɨ aababʉmbʉlwisye 
abandʉ kaa kingi. Kʉ njɨla jaa fiika, Jesu 
aanangiisye amaka gaa Kyala nʉ lʉgano 
lwake. Aanangiisye ʉkʉtɨ Kyala ikʉlonda 
ʉkʉbatʉʉla abandʉ nʉ kʉbabɨɨka ʉkʉja 
nʉ lʉsekelo.



ɄBɄFWE BWA JESU NɄ 
KɄSYɄKA KWAKE

Fiki Jesu aafwile? Balɨngeenie mu Bibilia.

Akabalɨlo kamo twesa twe bandʉ tukʉbomba ʉbʉtʉlanongwa. Ʉbʉtʉlanongwa 
bʉtikʉnkyela Kyala, bukʉntwalɨla ʉkʉkalala nʉ kʉsulumania. Ʉbʉtʉlanongwa boosa 
bukʉbasigɨla abandʉ ʉkʉja bamanyaani baa Kyala.
Fyobeene aaliisile Jesu. Kʉ bwigane bwake aalyegile ʉlʉfundo lwa bʉtʉlanongwa 
bwɨtʉ. Ʉlʉfundo ʉlo bo bʉfwe. Ʉkwandɨla apa Jesu aatʉfwɨliile, tʉbagiile ʉkʉja 
bamanyaani baa Kyala kangɨ. Looli tukʉlondigwa ʉkʉsʉʉma ʉlʉhobokelo kʉ 
bʉtʉlanongwa ʉbʉ tʉbombile.
Jesu aasyʉkile ʉkʉfuma mbʉfwe. Kyala aalɨmpeele ʉbʉʉmi kangɨ. Ʉkʉbomba bo ʉlo 
Kyala atʉnangiisye ʉkʉtɨ ʉmwene alɨ na maka ʉkʉkɨnda ʉbʉfwe.
Akabalɨlo aka Jesu alɨ pamopeene na Kyala. Paapo mʉʉmi, akabalɨlo koosa abagiile 
ʉkʉja mmanyaani gwɨtʉ. Ikʉlonda ʉkʉtʉtʉʉla ʉswe ʉkʉja na kajɨɨlo aka kikʉnkyela 
Kyala.

Lɨnga kʉsʉʉma ʉlʉhobokelo kʉ mbiibi ɨsi ʉbombile, kangɨ lɨnga kʉlonda ʉkʉja 
mmanyaani gwa Kyala, ʉbagiile ʉkʉjoba ʉlwipuuto ʉlʉ:
Kyala gwe gwa lʉgano, ʉʉnganile.
Gwalɨntʉmile Jesu, ʉMwanaako jʉmojwene ntɨga.
Aafwile pa kɨkohekano kʉ bʉtʉlanongwa bwangʉ boosa ʉbʉ mbombile.
Ngʉkʉsʉʉma ʉʉhobokele ʉbʉtʉlanongwa ʉbʉ mbombile. Nsobile fiijo, 
ʉʉhobokele.
Ndaga Jesu ʉlɨ na niine.
Akabalɨlo koosa ngʉlonda nje gwako.
Ngʉkʉsʉʉma ʉndʉʉle, nje na kajɨɨlo aka kʉkalonda ʉgwe.
Ʉje kɨfuki na niine akabalɨlo koosa.
Ndaga gwamwile ɨnyiipuuto syangʉ.

ƗNYIIPUUTO



JESU NA NUNGWE

Ɨndʉmi jaa Jesu jikwendelela mpaka ʉlʉ. 
Jesu mmanyaani gwa bandʉ bingi fiijo 
mpaka akabalɨlo aka. Pakiisʉ pandwike. 
Abandʉ bingi batikwenda pa mbunda 
pamo pa falaasi, looli bikwipaka pa 
njɨnga, pa fitukutuku na mmagali. Ɨfyo 
fitikwandʉla nasimo kwa Jesu. Alɨ kɨfuki 
na nuuswe bo ʉlʉ endaga akabalɨlo kala 
nkiisʉ kya Isilaɨli.
Ikʉlonda ʉkʉja mmanyaanigo 
ʉmwisyʉgʉ. Mpɨlɨkɨsye, kʉnngana.

Bʉle kʉlonda ʉkʉsyagania fiijo ɨnongwa 
sya Jesu nʉ kʉja pamopeene nagwe? 
Bomba ɨsi:

1. Anda ʉkʉbala ɨBibilia
(Gwande ʉkʉbala kalata gwa Lʉʉka).

2. Anda ʉkwipuuta
(Ʉkʉjoba na Kyala - ʉjobege mu njobelo 
jaako).

Ʉjobege na bandʉ ɨnongwa sya Jesu nɨ 
sya Bibilia. Jesu ikʉlonda abafundigwa 
baake ʉkwaganila pamopeene. Kʉkʉtɨ 
mundʉ ankasyege ʉnnine bo balɨ 
pakʉmanyila ɨnongwa sya Jesu.

JESU MEESIJA  Ɨjɨ ndʉmi jaa nalooli ɨjaa Jesu Meesija. Kʉkʉtɨ mundʉ ʉjʉ 
aaganilaga nagwe aaswigaga. Akajako ʉmundʉ ʉjʉ aabagiile ʉkʉbomba bo ʉlwa 
Jesu. Akajako ʉmundʉ ʉjʉ aajobaga bo muno aajobelaga Jesu. Poosa apa aajaga 
paajaga nɨ fiika. Aatwalaga ʉlʉsekelo kʉ bandʉ boosa aba bampɨlɨkɨsyaga. 
Abalʉgʉ baake baatumwile ʉkʉnngoga. Ʉbo bʉkaalɨ bʉmalɨkɨlo bwa mbombo 
syake. Bala jʉjʉʉgwe muno syabonekiile, ʉkeete ɨnongwa sya Jesu Meesija muno 
sikwendelela. 

